Nafarroako Parlamentuko Mahaiak, 2016ko ekainaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Carlos Gimeno Gurpegui jaunak aurkeztutako galdera, landa eremuko eskolak mantentzeko hartu diren neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hezkuntza Batzordean izapidetzea.

Iruñean, 2016ko ekainaren 6an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikitako Carlos Gimeno Gurpegui jaunak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Batzordean ahoz erantzun dezan:

Zer neurri hartu du Nafarroako Gobernuak landa eremuko eskolak mantentzeko, eta zer hezkuntza-baliabide zehatz ezarri du horretarako ikastetxe publikoetan eta landa eremuko eskola osatzen duten eskola-unitateen sarean? Zer neurri hartu du aurreko legegintzaldian landa eremuko eskola defendatzeko hartu zen erabakia betetzeko?

Iruñean, 2016ko maiatzaren 27an

Foru parlamentaria: Carlos Gimeno Gurpegui

